
বসুদেব  সুতং  দেবং  কংস  চাণূর  মর্দনম্  ।
দেবকী  পরমানংদং  কৃষ্ণং  বংদে  জগদ্গুরুম্  ॥

অতসী  পুষ্প  সংকাশং  হার  নূপুর  শোভিতম্  ।
রত্ন  কংকণ  কেযূরং  কৃষ্ণং  বংদে  জগদ্গুরুম্  ॥

কুটিলালক  সংযুক্তং  পূর্ণচংদ্র  নিভাননম্  ।
বিলসত্  কুংডলধরং  কৃষ্ণং  বংদে  জগদ্গুরম্  ॥

মংদার  গংধ  সংযুক্তং  চারুহাসং  চতুর্ভুজম্  ।
বর্হি  পিংছাব  চূডাংগং  কৃষ্ণং  বংদে  জগদ্গুরুম্  ॥

উত্ফুল্ল  পদ্মপত্রাক্ষং  নীল  জীমূত  সন্নিভম্  ।
যাদবানাং  শিরোরত্নং  কৃষ্ণং  বংদে  জগদ্গুরুম্  ॥

রুক্মিণী  কেলি  সংযুক্তং  পীতাংবর  সুশোভিতম্  ।
অবাপ্ত  তুলসী  গংধং  কৃষ্ণং  বংদে  জগদ্গুরুম্  ॥

গোপিকানাং  কুচদ্বংদ  কুংকুমাংকিত  বক্ষসম্  ।
শ্রীনিকেতং  মহেষ্বাসং  কৃষ্ণং  বংদে  জগদ্গুরুম্  ॥

শ্রীবত্সাংকং  মহোরস্কং  বনমালা  বিরাজিতম্  ।
শংখচক্র  ধরং  দেবং  কৃষ্ণং  বংদে  জগদ্গুরুম্  ॥

কৃষ্ণাষ্টক  মিদং  পুণ্যং  প্রাতরুত্থায  যঃ  পঠেত্  ।
কোটিজন্ম  কৃতং  পাপং  স্মরণেন  বিনশ্যতি  ॥

